
Белыя ключы
Мікола Маляўка

Пахаладала раптам —
I зіма ўначы
Перадала марозу
Белыя ключы.

Пазамыкаў мароз,
Румяны і бадзёры,
Крыніцы ўсе жывыя,
Рэкі і азёры.

Як дбайны[footnoteRef:1] вартаўнік, [1:  Дба́йны — старанны, руплівы.] 

Замкі́ праверыў потым
I сам ключы схаваў
Пад снегавым сумётам[footnoteRef:2]. [2:  Сумёт — наме́ценая ветрам гурба снегу.] 


Цяплом дыхне вясна,
Вярнуўшыся здалёк,
Ключы пад тым сумётам
Знойдзе ручаёк.

